
SVJETSKI DAN SIGURNOSTI PACIJENATA

Svjetski dan sigurnosti pacijenata obilježava se svake godine 17.
septembra. Svjetska zdravstvena organizacija (World Health
Organization) za 2026. godinu za temu kampanje odabrala je sigurnu
zdravstvenu zaštitu osoba sa hroničnim nezaraznim bolestima, pod
sloganom „Safe care for life!“ („Sigurna njega za čitav život!“).

Hronične nezarazne bolesti, kao što su kardiovaskularne, maligne,
hronične respiratorne bolesti i šećerna bolest, predstavljaju jedan od
najvećih izazova za zdravstvene sisteme širom svijeta. Među vodećim su
uzrocima smrti u svijetu, a njihov dugotrajan tok i složenost liječenja,
učestalost kontakata sa zdravstvenim sistemom i fragmentiranost
zdravstvenog sistema nose povećan rizik od nastanka štete po
pacijente. Rizik dodatno mogu povećati otežana dostupnost
zdravstvene zaštite, niska zdravstvena pismenost, stigma i drugi
društveni faktori.

Zato Svjetska zdravstvena organizacija u ovogodišnjoj kampanji poziva
na zajedničko i multisektorsko djelovanje radi unapređenja sigurnosti
pacijenata kroz čitav kontinuum zdravstvene zaštite: od prevencije i
ranog otkrivanja, preko dijagnostike i liječenja, dugoročnog upravljanja
bolešću, pa sve do rehabilitacije i palijativne njege.

Neke od ključnih tačaka važnih za sigurnost pacijenata sa hroničnim
nezaraznim bolestima su:

sigurnost primjene lijekova (obezbjeđenje dostupnosti sigurnim
lijekovima i medicinskim sredstvima, provjeravanje i usklađivanje
terapije, provjeravanje mogućih interakcija...);



jaki, integrisani zdravstveni sistemi i kvalitetna primarna
zdravstvena zaštita (pravovremena dijagnostika, prepoznavanje
pogoršanja hronične bolesti, jasna komunikacija između svih
sudionika i u svim okruženjima...);
uključivanje osoba koje žive sa hroničnim nezaraznim bolestima u
sopstvenu zdravstvenu njegu (adekvatna komunikacija sa
pacijentom, aktivno uključivanje pacijenta u odluke o liječenju...);
koordinisana njega koja uzima u obzir ukupno zdravstveno stanje,
terapiju, rizike i mogućnosti pacijenta (posmatranje pacijenta u
cijelosti, posebno kod multimorbiditeta...);
učenje i kontinuirano unapređenje (učenje iz neželjenih događaja,
unapređenje kulture sigurnosti...).

Ciljevi kampanje:
Podići globalnu svijest o izazovima sigurnosti pacijenata povezanim
sa hroničnim nezaraznim bolestima u čitavom kontinuumu
zdravstvene zaštite sa posebnim fokusom na primarnu zdravstvenu
zaštitu, uzimajući u obzir faktore povezane sa bolešću, izazove
zdravstvenog sistema i determinante zdravlja koje mogu povećati
rizik od štete.
Promovisati aktivno angažovanje ljudi koji žive sa hroničnim
nezaraznim bolestima i zajednica u identifikovanju sigurnosnih
rizika i zajedničkom razvoju rješenja sa zdravstvenim radnicima,
liderima organizacija i kreatorima politika.
Podsticati zainteresovane strane da integrišu principe sigurnosti
pacijenata u zakonodavstvo, politike, strategije i programe vezane
za hronične nezarazne bolesti, sa naglaskom na jačanje
zdravstvenih sistema orijentisanih na primarnu zdravstvenu zaštitu.
Podržati zdravstvene radnike u jačanju praksi sigurnosti pacijenata
kao što su sigurna dijagnostika, sigurnost lijekova i aktivno
angažovanje pacijenata.



Institut za fizikalnu medicinu, rehabilitaciju i ortopedsku hirurgiju
„Dr Miroslav Zotović“ kroz svoje svakodnevne aktivnosti kontinuirano
radi na unapređenju sigurnosti i kvaliteta zdravstvenih usluga. 

Kroz multidisciplinaran pristup liječenju, posvećenost timskom radu i
podsticanjem otvorene komunikacije, kako između zdravstvenih
radnika i saradnika, tako i pacijenata, gradimo kulturu sigurnosti i
kvaliteta na dobrobit pacijenata, njihovih porodica i šire zajednice, te
uspostavljamo sisteme koji omogućavaju sigurnu njegu za pacijente sa
hroničnim nezaraznim bolestima na svakom koraku.

https://www.who.int/campaigns/world-patient-safety-day/2026

